
Bywgraffiad
Magwyd Mared ym mhentref glan y mor 
Malltraeth ar Dde Orllewin Ynys Mon. Aeth i 
Ysgol Gynradd Bodorgan, ac yna ymlaen i 
Ysgol Gyfun Llangefni. 

Cwblhadd gradd mewn Saesneg ym 
Mhrifysgol Aberystwyth, cyn mynd ymlaen 
i ddysgu Saesneg am bum mlynedd yn 
Ysgol Bodedern. Wedi cyfnod yn ysgrifennu 
i’r teledu a’r radio, mae hi bellach yn 
rhannu ei hamser rhwng ysgrifennu 
nofelau a gweithio fel tiwtor Cymraeg i 
Oedolion gyda Phrifysgol Bangor. 

Mae hi’n briod efo Dafydd, ac yn fam i 
ddau fab yn eu hugeiniau, sef Elis ac Iddon. 

Crynodeb: 
Nofel ddirgelwch sy’n llawn o gymeriadau  
cymhleth a chofiadwy, lle archwilir natur y syniad o le 
a pherthyn yn wyneb argyfwng teuluol, sef diflaniad 
Elliw, chwaer Myfi. Mae pwnc y nofel yn archwilio natur 
is-fyd rhwydweithiau cyffuriau (‘county lines’), a’r ffordd 
y mae’n dod yn gynyddol rhan o fywyd cefn gwlad 
Cymru. Ond bydd cynhesrwydd yn y portreadau, gyda 
hiwmor a fflam rhamant yn egino hefyd. Drwy’r stori 
gyffrous, bydd cyfle hefyd i gyflwyno stori deuluol fydd 
yn cyffwrdd y galon. Nofel gignoeth a chyfoes.

Bob mis byddwn yn canolbwyntio ar awdur ysbrydoledig sy’n  
byw yng Nghymru neu’n ysgrifennu am Gymru! Cewch gyflwyniad 
i’w llyfr diweddaraf, beth sy’n eu hysbrydoli i ysgrifennu, ac 
unrhyw gyngor sydd ganddynt i ysgrifenwyr ifanc!

Dod i adnabod

Beth sy’n eich ysbrydoli?Beth sy’n eich ysbrydoli?
Bywyd. Weithiau mae rhywun yn cael cip o sefyllfa, yn 
clywed cip o sgwrs, yn gweld cymeriad neu sefyllfa sy’n 
cosi chwilfrydedd. Mae rhywun yn cymryd y briwsion hynny 
wedyn ac yn rhedeg efo nhw, i greu byd newydd.

Pa lyfrau rydych yn darllen ar hyn o bryd?Pa lyfrau rydych yn darllen ar hyn o bryd?
Mae gen i ddau! Dwi ar ganol Llyfr y Flwyddyn gan 
Mari Emlyn a hefyd ar ganol Bringing up the Ghosts, 
hunangofiant Hilary Mantell. Dwi’n cael blas mawr ar 
y ddwy! Dwi’n dueddol o ddarllen llyfr Cymraeg a llyfr 
Saesneg bob yn ail.

Pa gyngor y byddech chi’n ei roi i’ch hunan  Pa gyngor y byddech chi’n ei roi i’ch hunan  
yn iau?yn iau?
Paid a phoeni! Chdi ydy chdi a ti’n ddigon da.

Oes gennych chi unrhyw awgrymiadau er  Oes gennych chi unrhyw awgrymiadau er  
mwyn annog plant a phobl ifanc i ddarllen  mwyn annog plant a phobl ifanc i ddarllen  
mwy er pleser?mwy er pleser?
Mae darllen unrhyw beth yn iawn! Mae’n bwysig i’r person 
ifanc fedru dilyn ei gwys ei hun a darllen yr hyn sy’n mynd 
â’i fryd, nid llyfr y mae ‘Oedolyn’ wedi ei annog i ddarllen!

